
Թալին համայնքի ավագանու քննարկմանը ներկայացվող  որոշման նախագիծը  մշակվել է «Տեղական ինքնակառավարման մասին » ՀՀ օրենքի 18-րդ հոդվածի 1-ին մասի 21-րդ կետով սահմանված կարգավորումների համատեքստում, հիմք ընդունելով Անդրանիկ Մանուկյանի անվան «Թալին/ Ժեստ» հոգեբանական կենտրոնի 12․11․2025 թվականի N 056/5139 գրությունը և հաշվի առնելով համայնքի ղեկավարի առաջարկությունը․
Իրավական ակտի ընդունման նպատակը և կարգավորման անհրաժեշտությունը։
Իրավական ակտի ընդունման նպատակը համայնքում հոգեկան առողջության, հոգեբանական աջակցության և սոցիալ-հոգեբանական ծառայությունների մատչելիության բարձրացումն է՝ ապահովելով բնակչության բարեկեցության, սոցիալական ներառականության և համայնքային առողջ միջավայրի զարգացումը։ Կարգավորման անհրաժեշտությունը բխում է բնակչության շրջանում հոգեկան առողջության հետ կապված աճող պահանջարկից, ինչպես նաև համայնքային մակարդակով առողջապահական և սոցիալական ծառայությունների հավասար հասանելիության ապահովման անհրաժեշտությունից։
Ելնելով վերոգրյալից համայնքի ավագանու քննարկմանն է ներկայացվում  «Անդրանիկ Մանուկյանի անվան Թալին/ Ժեստ» հոգեբանական կենտրոնին անհատույց օգտագործմամբ տարածք տրամադրելու վերաբերյալ ավագանու որոշման նախագիծը։

Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն առաջացնում է այլ իրավական ակտերի ընդունման անհրաժեշտություն։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Նախագծի ընդունումն առաջացնում է կոմունալ բնույթի ոչ էական ծախսեր։

Նախագծով առաջարկվող կարգավորումների բնույթն ու նպատակը
Նախագիծը կրում է անհատական բնույթ, քանի որ վերաբերում է միայն դրանում  նշված կազմակերպությանը։ 
Իրավական ակտի կիրառման դեպքում ակնկալվող արդյունքները
· Թալին համայնքի բնակչության շրջանում հոգեկան առողջության և սոցիալ-հոգեբանական աջակցության մատչելիության բարձրացում։
· Հոգեբանական աջակցության կենտրոնի միջոցով իրականացվող կանխարգելիչ և խորհրդատվական ծրագրերի ընդլայնում։
· Երիտասարդների, ընտանիքների և խոցելի խմբերի ներգրավում հոգեկան առողջության թեմաների շուրջ կրթական և իրազեկման միջոցառումներում։
· Համայնքում առողջ հոգեբանական միջավայրի ձևավորում և բնակչության սոցիալական կայունության բարձրացում։

